
Tillaga um val á losunartíðni rotþróa í Grímsnes- og Grafningshreppi 

Flutningsmaður: Ragna Ívarsdóttir, fulltrúi Betri sveitar – fyrir okkur öll. 

Lagt er til að sveitarstjórn samþykki að eigendum íbúðar- og frístundahúsa í Grímsnes- og 
Grafningshreppi verði gefinn kostur á að velja reglubundna seyrulosun á þriggja eða fimm ára 
fresti. Árlegt rotþróargjald taki mið af þeirri þjónustu sem valin er og kostnaði við hana. 

Sveitarstjórn feli sveitarstjóra, í samráði við Umhverfis- og tæknisvið Uppsveita og 
Heilbrigðiseftirlit Suðurlands, að undirbúa nauðsynlegar breytingar á gjaldskrá, reglum og 
losunaráætlun með eftirfarandi hætti: 

1. Val um losunartíðni. Eigendur geti skráð ósk um losun á þriggja eða fimm ára fresti með 
einföldum rafrænum hætti. Fimm ára tíðni verði heimil þar sem stærð, ástand og notkun 
rotþróar, ásamt umhverfisaðstæðum, leyfa. 

2. Gjald fylgi þjónustu. Miðað við gjaldskrá ársins 2026 verði viðmiðið 11.765 kr. á ári fyrir 
fimm ára tíðni og 19.609 kr. fyrir þriggja ára tíðni. Þeir sem velja tíðari losun greiði þannig 
7.844 kr. hærra árlegt gjald. Endanleg gjaldskrá verði studd kostnaðarútreikningi. 

3. Reglubundin losun verði innifalin. Losun samkvæmt völdum þriggja ára þjónustuflokki 
teljist reglubundin losun og beri ekki sérstakt aukalosunargjald. 

4. Skýr framkvæmd. Við skráningu fái eigandi upplýsingar um síðustu staðfestu hreinsun, 
næsta áætlaða losunarár og árlegt gjald. Sett verði gagnsæ aðlögunarregla vegna 
breytinga milli þjónustuflokka, sem tekur mið af fyrri greiðslum og síðustu losun. 

5. Heilbrigðis- og umhverfiskröfur gildi áfram. Val á losunartíðni komi ekki í veg fyrir tíðari 
hreinsun þegar hennar er þörf eða þegar sérstakar kröfur eiga við. 

Útfærð gjaldskrá og framkvæmdaráætlun verði lögð fyrir sveitarstjórn við afgreiðslu 
fjárhagsáætlunar 2027, með það að markmiði að valkerfið taki gildi 1. janúar 2027. 

Greinargerð 

Notkun húsa og álag á rotþrær er mismunandi. Eigendur sem þurfa eða vilja losun á þriggja ára 
fresti ættu að geta valið þá þjónustu gegn samsvarandi hærra árlegu gjaldi. Jafnframt ætti fimm 
ára tíðni að standa til boða þar sem aðstæður leyfa. 

Tillagan eykur valfrelsi, fyrirsjáanleika og gagnsæi gjaldtöku. Tíðari losun verði skipulögð innan 
reglubundinnar þjónustu sveitarfélagsins og kostnaður hennar borinn af þeim sem velja hana. 

Gjaldtakan vegna seyrulosunar er kostnaðarreiknuð og er henni ætlað að standa undir 
rekstrarkostnaði við tæmingu, flutning og vinnslu seyru, en ekki að mynda afgang. 

 

 

 

 

 

 


